
GOUVÈNÈ CUOMO ANONSE $3.4 MILYON DOLA PRÈ POU EDE PILÓT SANDY HOOK YO BATI NOUVO 

KATYE JENERAL NAN NÓ RIVAJ STATEN ISLAND 

Baz Operasyon Staten Island te sibi gwo domaj pandan siklòn Sandy; nouvo Katye Jeneral $5.7 milyon 

dola pral kenbe 130 djòb  

 

 

Gouvènè Andrew M. Cuomo jodia te anonse apwobasyon yon prè $3.4 milyon dola pou ede finanse 

konstriksyon yon nouvo katye jeneral pou Asosyasyon Benevòl Pilòt Sandy Hook New York & New Jersey 

nan nò rivaj Staten Island la. Baz gwoup operasyon anvan te sibi gwo domaj nan gwo tanpèt Sandy e yo 

te chwazi pou reabti nan yon zòn ki aflije anpil nan Staten Island apre yo te fin detèmine ke yon nouvo 

batiman te nesesè pou katye jeneral. Pwojè $5.7 milyon dola, sa ki espere pou kòmanse konstwi nan 

otòn sa a e li pral fini nan avril 2015, pral sipòte 20 travay konstriksyon ak kenbe 130 djòb.  

 

“Pilòt Sandy Hook yo jwe yon wòl santral nan asire ke kago travèse pò New York ak dlo avwazinan yo an 

tout sekirite ak efikasman - sa ki tradwi a aktivite ekonomik ak travay nan tout rejyon sid la,” Gouvènè 

Cuomo te deklare. “Nan sipòte efò gwoup la pou bati nouvo katye jeneral sa, nap ede yo rekipere nan 

domaj gwo tanpèt Sandy pandan nap egalman asire ke New York rete yon rezo entènasyonal pou kago. 

Sa a se yon envestisman nan lavni pou Pilòt Sandy Hook yo ak endistri kagezon nan New York, e mwen 

fyè paske eta ap avanse avèk pwojè sa a.” 

 

Pilòt Sandy Hook yo se yon gwoup 75 fi ak gason ki byen antrene ki bay sèvis pilotaj a tout bato ki bat 

paviyon etranje ak bato ameriken yo ki enskri kap antre oswa soti nan Pò New York ak New Jersey (Pò a), 

Rivyè Hudson River, East River, Atlantic City, Jamaica Bay ak Long Island Sound. Sa a vle di gwoup la 

responsab pou pilotaj apeprè 95 pousan de tout kago kap antre nan pò a, pandan tout ane a ak nan tout 

kondisyon meteyolojik yo oswa sikonstans pò yo.  

 

Pilòt yo responsab pou kenbe travay nan fason enpòtan, aktyèlman bay 130 djòb nan Eta New York. 

Mendèv sa enkli pilòt yo, debadè, mekanisyen, administratè yo, ansanm avèk plizyè lòt pwofesyonèl. 

Konbine, Asosyasyon yo responsab pou kreye plis pase $45 milyon dola nan mendèv dirèk revni chak 

ane. 

 

Endistri Pò a sipòte plis pase 279,200 djòb lokal, reprezante preske $12 bilyon dola nan salè anyèl, e 

anpil nan djòb sa yo atribye a metye spesyalize wo kalite ki deplizanpli ra. Pandan tan sa, Pò a jenere plis 

pase $5 bilyon dola nan revni taks anyèl a eta ak gouvènman lokal yo.  

 

Kapitèn Tom Walsh, Vis Prezidan nan Pilòt Sandy Hook yo, te deklare, “Nou kontan anpil epi eksite avèk 

nouvèl sipò sa ki soti nan Eta New York konsènan yon prè pou ede finanse konstriksyon yon nouvo 

batiman nan Staten Island pou ranplase sa siklòn sandy te detwi. Nou apresye grandman tout travay ki 

te fèt pa JDA ak Eta New York pou konprann domaj an pwofondè ak enpòtans pwojè sa a genyen pou pò 

NY. Sipò sa a se yon pòsyon enpòtan pou Pilòt Sandy Hook yo prezève epi pwoteje patenarya alontèm 

avèk pò a ak eta, pou bay yon sèvis ki nesesè tankou endistri maritim lan.” 

 

Nouvo katye jeneral Pilòt Sandy Hook yo pral gen yon sipèfisi 14,000 pye kare enèji efikas ak rezistan ki 

uit pye piwo pase plenn inondasyon FEMA. Etablisman an pral loje yon atelye reparasyon machin ak 

motè, biwo administrasyon, depeche pilòt ak sant kòmann operasyon, e li pral enkli enstalasyon sistèm 

rezèv pou sistèm kouran ak kominikasyon. $3.4 milyon dola Prè Job Development Authority Real Estate 

ki soti nan Devlopman Empire State (ESD) te bay $5.7 milyon dola pwojè avèk finansman enpòtan ki 

nesesè pou ale delavan. 

 

Ou ka jwenn yon entèpretasyon sou estrikti konplè a la.  

 

Prezidan ESD, PDG & Komisyonè Kenneth Adams, te deklare, “Pilòt Sandy Hook yo bay sèvis ki enpòtan 

pou ekonomi solid Eta New York - fi ak gason ki otman fòme sa yo bay sekirite pò navigasyon, pwoteje 

enterè rejyon an a de eta, epi sèvi konfyans piblik la. Nan ede nan konstriksyon nouvo katye jeneral yo, 

nap asire ke motè ekonomik enflyan yo rete baze sou Staten Island pandan lap kenbe 130 anplwaye 

kalifye ak jenere plizyè dola nan revni mendèv dirèk.” 

 

Direktè Egzekitif Pò Otorite Pat Foye te deklare, “Pilòt Sandy Hook yo esansyèl pou asire operasyon 

ansekirite ak efikas pò a nan tout Pò New York and New Jersey. Yon nouvo katye jeneral modèn, pral bay 

djòb ak opòtinite ekonomik nan Staten Island epi pèmèt Pilòt Sandy Hook yo kontinye chaje bato kago 

yo ansekirite nan pò a pou jenerasyon kap vini yo.” 

 

United New York Sandy Hook Benevolent Association & United New Jersey Sandy Hook Benevolent 

Association te kòmanse istwa yo nan ane 1694, lè asanble kolonyal la te mande yon ti gwoup pechè pou 

ede kapitèn bato lokal yo nan navige nan kouran dlo difisil ak pasaj etwat nan pò New York. Nan tan sa, 

popilasyon vil la te sèlman apeprè 3,000, men biznis li yo te grandi akoz pò a, sa te tounen nan yon gwo 

komès konpetitif kote plizyè gwoup pilòt lokal te rivalize pou biznis bato kap soti nan lanmè a. Fòma sa 

kontinye jiskaske tanpèt nèj 1888 la te frape vil New York. Pandan ke vil la te paralize, gwoup pilòt la te 

devaste akoz nèf bato ak 17 pilòt te pèdi nan tanpèt nèj la. Apre trajedi sa a, Konsèy Komisyonè Eta New 

York te mande gwoup pilòt konkiran yo pou yo konbine an yonsèl antite. 

Prezidan Awondisman Staten Island James Oddo te deklare, “Mwen rekonesan paske pilòt Sandy Hook 

yo kontinye mennen operasyon yo apati Staten Island. Apre pilòt yo te fin sibi gwo kou devastasyon 

siklòn Sandy, li ta pi fasil pou ale yon lòt kote. Kenbe 130 djòb nan Staten Island ak 20 djòb nan domèn 

konstriksyon ki enpòtan nan byennèt ekonomik Staten Island.” 

 

Senatè Diane Savino te deklare, “Mwen kontan paske ESD anmezi pou prete Pilòt Sandy Hook yo lajan 

pou ede finanse kontriksyon nouvo katye jeneral yo. ESD te sajman chwazi pou prete lajan sa nan men 

yon òganizasyon kap fè rejyon vil New York avanse. Keseswa se yon kago anbakman oswa Queen Mary, 

pilòt yo pote l ansekirite fè desizyon sa vini fasil avèk benefis ekonomik enkwayab.” 

 

Senatè Andrew Lanza te deklare, “Pilòt Sandy Hook yo jwe yon wòl nan kontinwite operasyon pò a ak 

kapasite yo pou loje ak deplase pilòt yo nan bato ki nan lokasyon ki esansyèl a byennèt eta New York ak 

New Jersey. Sibvansyon sa a pral ede pilòt yo nan efò pou yo rebati etablisman yo ki te gravman 

andomaje pa gwo tanpèt Sandy e li pral ranfòse rejyon an kont fèmti pò nan yon ka pwochen dezas.” 

 

Manm Asanble Matthew Titone te deklare, “Pilòt Sandy Hook yo te yon pati entegral nan sekirite pò nou 

yo pou plizyè santèn ane. Trajikman, katye jeneral yo te sibi domaj enpòtan ak pèt kòm yon rezilta de 

gwo tanpèt Sandy, konpwomèt prezans yo nan Staten Island. Prè a ki te apwouve pa Gouvènè Cuomo 

pral asire ke Pilòt Sandy Hook yo pral plènman rekipere nan devastasyon Sandy, pèmèt nou gen lapè 

despri nan sekirite byennèt nan pò nou yo.” 

 

Manm Asanble Michael Cusick te deklare, “Mwen ta renmne remèsye Gouvènè Cuomo paske li te 

garanti finansman nesesè pou rebati katye jeneral Pilòt Sandy Hook yo apre devastasyon pa gwo tanpèt 

Sandy. Pilòt yo bay oryantasyon ki nesesè pou bato kago yo kòm yo antre nan Pò New York. Katye 

Jeneral Sandy Hook se yon fasèt enpòtan pou kominote nou an, bay travay a plis pase yon santèn moun 

Staten Island, ak rekonstriksyon l pral plis ranfòse bon ki egziste avèk Pilòt Sandy Hook yo ak Staten 

Island. Nan kenbe katye jeneral sa la nan Staten Island, nap envesti nan endistri kago machandiz New 

York.” 

 

Manm Konsèy Vil la Deborah Rose te deklare, “Pou plis pase twa syèk, Pilòt Sandy Hook yo te jwe yon 

wòl enpòtan antanke gadyen legal pòtay pò nou yo. Lè siklòn Sandy te ravaje kot nou yo nan ane 2012, li 

te devaste katye jeneral asosyasyon benevòl Pilòt yo. Prè sa ki soti nan men Gouvènè Andrew Cuomo ap 

asire rekonstriksyon nan kot nò Staten Island kidonk Pilòt Sandy Hook yo ka kontinye prezève istwa rich 

ak tradisyon yo-- ansanm avèk kontrinye nan ekonomi pò ak zòn bò lanmè nou yo.” 

 

Prezidan ak PDG Chanm Komès Staten Island Lindan Baran te deklare, “ Pilòt Sandy Hook yo te sibi yon 

gwo frap pandan pasaj gwo tanpèt Sandy. Nou remèsye Gouvènè Cuomo ansanm avèk Devlopman 

Empire State paske yo te ede Asosyasyon an finanse nou nouvo etablisman modèn. Travay ke Pilòt 

Sandy Hook yo ap fè nan Pò NYC enpòtan, e etablisman sa a pral ede yo kontinye pou efikasman sipòte 

rejyon nou an. Nou bat bravo pou Pilòt yo paske yo rete nan direksyon puo rebati katye jeneral yo nan 

kominote Staten Island.”  



Haitian Creole 

### 

 

 

 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

************************************ 

WE WORK FOR THE PEOPLE 
PERFORMANCE * INTEGRITY * PRIDE  

 


